
1

Zvinomutsauko here?

2

Wakambocherechedza here kuti kusateerera 
kurikuwanda sei mumaguta akawanda enyika?

Kurikuitika nenzira dzinoshamisa zvikuru.

3

Umwe murume akapinda nekumhanya mukamba yema 
porisa akatsamwa zvikuru.

Paiva nembabva yaive yapinda mumba make ikaba 
zvinhu zvakawanda zvakakosha.  Murume uyu akaona 
mbabva iyi uye aida kuti maporisa atoredanho 
nekukasika.

Muporisa aivepo akatora murume uyu akamuratidza 
mabhuku aive anemifananidzo yembabva.  
Akamubetsera kuvhura mabhuku kuti avaratidze kana 
mufananidzo wake waivepo mumabhuku.

4

Panguva shoma muporisa akati, “Chimbomira 
zvishoma.”  Akanyatsotarisa umwe mufananidzo waiva 
mumabhuku aya--muporisa akaona mufananidzo uyu 
kuti waiyenderana neuso hwemurume aive auya 
kuzorevera mbabva.  “Ndiwe uyu!” muporisa akataura, 
“Apa panoti unofanira kusungirwa mhosva 
yawakamboita!”

Zvakazoshamisa kuti, murume uyu aive auya 
kuzorevera mbabva akazobatwa naiye akasungwa, 
akanganwa kuti panemhosva yaakambopara.

5

Kusateerera kwawanda nzvimbo yese, uye 
nekunzvimbo dzausingambofungire.  Kunowanikwa 
kumabasa, mudzimba nekumaguta akawanda.

6

Kune dzimwe nyika, kumukirana, kupanduka nekuba 
kwakanyanya zvinotyisa.  Nzvimbo hadzisisina kunaka 
nemhaka yemararamire evanhu.

Kuurayana, kuba, kunyonganika kwehurumende 
dzemunyika, kubata chibharo nezvimwe zvakaipa 
zvawandisa kunzvimbo dzakawanda munyika.

Nemhaka yeyi kusateerera kwawanda?

Chii chirishure kwekutyorwa kwemitemo?

Chii chaitika kunyika yedu?

7

Munyika dzakawanda, vanhu vechidiki vamuka, 
vechidiki vanemibvunzo, vanekunyunyuta uye 
vanekupikisa.

Mwari arikudaidza vakuru kuti vave muenzaniso 
wakanaka kuvana vavo.  Vana vanotevedzera mabasa 
enzvimbo yavanogara.  Ndiani achava muenzaniso 
wemabasa aMwari kwavari?

8

Vanababa vanoreva nhema kana kusavimbika 
kwavanoshanda nepamutero wavo, vasikana 
vakawanda vanotsvaka kubvisa nhumbu, uye vabereki 
vakawanda vanoreverana nhema.

9

Vana vanozviona zvese izvi!

Uye nemhuri dzakaputsika dziri kusiya mavanga akaipa 
chaizvo!

Ndiani achavamba kuratidza zvakaipa nezvakanaka 
kana vabereki vachikoniwa?

Chokwadi, vabereki havangasiiri basa guru rikadai 
kuzvikoro!

Zvikoro zvakawanda hazvidzidzisi hunhu kana chimiro 
chakanaka.

Vazhinji vave nepfungwa dzinoti Bhaibheri harichina 
basa pamagarire edu.

10

Nemasangano akawanda nhasi odzidzisa kuti mirairo 
yaMwari inoratidza zvakaipa nezvakanaka hayichina 
basa.

11

Mirairo Yake hayicharangarirwi.

12

kana kuti mirairo Yake hayichinabasa,

13

kana kuti mirairo Yake yorema kuchengeta.

14

Naizvozvo, vanhu vakawanda vavakuita zvavo 
zvavanoda, zvichikonzera kuti vawane mubairo kana 
kukowa mhuri dzakaparara, vana vasingarairiki 
nemabasa akaipa anotyisa.

15

(Chiverengo: Hosea 8:7)

Nemanzwi aHosea, muporofita,

“Nokuti vanodzvara mhepo, vachakowa 
chamupupuri...” 

16

Heuno mubvunzo:  Ndiani anoratidza chakanaka 
nechakaipa?

Kufunga kwevanhu nyangwe vakanaka hakuna 
kutsauka here mamwe mazuva?

Kana pasina chiyero chemararamiro umwe noumwe 
anozvichenura pamaitiro ake.

17

(Chiverengo: Zvirevo 16:25)

Asi Bhaibheri rinotiyeuchidza kuti hatizi vatongi 
vakanaka paneizvo zvakanaka neizvo zvakaipa:

“Munhu unovona nzira achiti yakarurama; Asi kuguma 
kwayo inzira dzorufu.”

Zvirevo 16:25.

18

(Chiverengo: 2 Timotio 4:3,4)

Mupostori Pauro akapororfita kuti: “Nokuti nguva 
ichasvika yavacharamba kutendera dzidziso 
yakarurama; asi, vachida kufadzwa

19

panzeve dzavo, vachazvivunganidzira vadzidzisi 
pakuchiva kwavo.” 

20

 “Vachifuratidza nzeve dzavo pazvokwadi, 
vachitsaukira kungano.”

2 Timotio 4:3,4.

21

Hongo, zvinosiririsa kuti, tirikuona kuti hatiwani 
kusununguka nekurasa mirairo!

Ukabvisa chinokuratidza chakaipa nechakanaka, 
chinotevera ibongozozo kana kunyonganika.

22

Ukabvisa mwenje yemigwagwa nezvikwangani zvayo 
mumigwagwa, panova nenyonganyonga isati 
yamboonekwa mumigwagwa.

23

Ndeipi mirairo?

Tingaziva kuti chakanaka nechakaipa ndechipi?

24

Kare kare Mwari akatipa nzira yekuva nerunyararo 
panzvimbo yatinogara.

Dai nzira iyi yayiteverwa, dai kuurayana nezvimwe 
zvakaipa zvisipo!

Munhu wese angadai akafara asingatyi kuti kungava 
nechakaipa chingamudonhere.

25

(Chiverengo: Eksodo 20:2)

Apo vana vaIsraeri pavakamisa misasa pagomo reSinai, 
Mwari akadzika kuzovachingamidza akati, “Ndini 
Jehova Mwari wako, wakakubvisa munyika yeEgipita, 
muimba yovuranda.”

Eksodo 20:2.

26

(Video: 6 sec) Kekutanga Mwari akazviratidza kwavari 
semudzikinuri wavo kubva muutapwa.

Iye akavavhurira gungwa dzvuku mberi pavo;

Aive muchengeti wavo.

Nemamwe manzwi, Aiti, “Ndine hanya nemi. 
Mungavimbe neni.” 

27

Mwari akazotaura mirairo yake kuitira kuti munhu 
azive kurarama nerunyararo, uye azive zvakaipa 
nezvakanaka.

28

Ngatitarisei nekukasika mirairo inegumi yakataurwa 
naMwari pagomo reSinai:

(Chiverengo: Mirairo inegumi kubva muna Eksodo 20)

“Usava navamwe vamwari kunze kwangu…

29

 “Usazviitira mufananidzo wakavezwa...Usafugamira 
izvozvo…

30

 “Usareva zita raJehova Mwari wako pasina...” 

31

 “Rangarira zuva reSabata, kuti urichengete rive dzvene.  
Ubate mazuva matanhatu, uite mabasa ako ose asi zuva 
rechinomwe iSabata raJehova Mwari wako…

32

 “Kudza baba vako namai vako…

33

 “Usauraya…

34

 “Usaita upombwe.

35

 “Usaba.

36

 “Usapupurira wokwako nhema.

37

 “Usachiva imba yowokwako, usachiva mukadzi 
wowokwako, kana muranda wake,

38

kana murandakadzi wake, kana nzombe yake, kana 
mbongoro yake, kana chimwe chowokwako.”

Eksodo 20:3-17.

39

(Video: 10 sec) Vana vekwa Israeri pavaiteerera, 
vakashamisika zvikuru vakakudza Mwari.

Kana kwaiva kuda kwaMwari, vakazvipira kukutevera!

40

Asi, achiziva kuti tinokangwana, Mwari akanyora 
mitemo yese inegumi pamahwandefa maviri nemunwe 
wake:

41

(Chiverengo: Eksodo 31:18)

“Zvino wakati apedza kutaura naMosesi pagomo 
reSinai,

42

akamupa mahwendefa maviri echipupuriro, 

43

mahwendefa amabwe akanga akanyorwa nomunwe 
waMwari.”

Eksodo 31:18.

44

Kunyangwe kwaiva nguva yekutanga kuti Mwari ape 
vanhu mutemo wake wakanyorwa, wakagara uripo 
kubvira nechekare.

Pasati pava neSinai na Adamu na Eva, kururama ne

45

Kunyangwe nengirosi dzaitevera mirairo yaMwari.

Ngirozi dzakapiwa sarudzo yekutevera murairo 
waMwari kana kuyiramba nekurwisana nayo.

46

Satani nengirozi dzake vakasarudza “kuita zvavo 
zvavanoda”, kuita mirairo yavo.

Kupanduka uku kwakakonzera kuti vadzingwe 
kudenga.

47

(Chiverengo:  Zvakazarurwa12:7-9)

Bhaibheri rinoti, “Zvino kurwa kwakavapo kudenga; 
Mikaeri navatumwa vake vakarwa neshato, shato 
ikarwa inavatumwa vayo;



10 – Chinyi Chakaitika Kunezvakanaka nezvakaipa?

8

48

vakasakunda, nenzvimbo yavo haina kuzowanikwa 
kudenga.” 

49

 “Zvino shato huru yakakandirwa pasi, iyo nyoka 
yekare, inonzi Dhiabhorosi, naSatani, munyengeri 
wenyika yose;

50

yakakandirwa panyika, navatumwa vayo vakakandirwa 
pasi pamwe chete nayo.”

Zvakazarurwa 12:7-9.

Asi pakava nengirozi dzakasarudza kutevera Mwari 
dzikavimbika kumutemo wake.

51

(Chiverengo: Mapisarema 103:20)

“Rumbidzai Jehova, imi vatumwa vake; Imi mhare 
dzinesimba, munoita zvaataura...”

Mapisarema 103:20.

52

Adamu na Eva vaiva neruzivo nemutemo waMwari mu 
Edeni, nekuti vakanzwa kushushikana nekunyara apo 
vatadza.

53

Apo Kaini paakatsamwa kuti Mwari vaiva vatambira 
chipiriso cha Aberi, Mwari vakamubvunza kuti,

54

(Chiverengo: Genesi 4:6,7)

“...Chiso chako chakawunyana nei?” 

55

 “Kana ukaita zvakanaka, haungafari here pachiso 
chako?  Kana usingaiti zvakanaka, zvivi zvinokuvandira 
pamukova...”

Genesi 4:6,7.

Mutemo waMwari unofanira kuva waivepo panguva 
iyoyo, nekuti tinotaurirwa kuti,

56

(Chiverengo: VaRoma 4:15)

“...asi pasina murairo hapana-kudarikavo.”

VaRoma 4:15.

57

Webster’s New World College Dictionary rinoti, 
“Kudarika, kutyora mirairo iripo, kusateerera kana 
kusazvidzora., “ 

58

Abrahama aiziva uye aiteerera mirairo yaMwari 
kwemakore akawanda mitemo inegumi isati yapuwa 
pagomo reSinai.

59

(Chiverengo: Genesi 26:5)

Mwari akati ayive achakomborera Abrahama nerudzi 
rwake, “Nokuti Abrahama wakateerera inzwi rangu, 
akachengeta zvandakamuraira, nemirairo yangu, 
nemitemo yangu, nemirau yangu.”

Genesi 26:5.

60

Kwemakore akawanda mutemo usati wapuwa paSinai, 
moyo wakachenuruka wa Josefa wakakonzera kuti 
akunde nemuedzo wemudzai waPotiferi achiti,

61

(Chiverengo: Genesi 39:9)

“...haana-kundidzivisa chinhu asi imi moga; nokuti 
muri mukadzi wake;

62

Zvino ndingaita seiko chinhu ichi chakaipa zvikuru 
nditadzire Mwari?”

Genesi 39:9.

63

Josefa ayiziva kuti upombwe chivi; ayiziva kuti 
zvakaipa nezvakanaka zvaidiwa naMwari.

Akazvipira kusatyora murairo mutsvene waMwari!

64

(Video: 4 sec)  Vana vekwa Israeri vaive varairwa kuti 
vakudze uye vaterere Mwari, asi pakushungurudzwa 
kwavo sevaranda munyika yeEgipita, vakakanganwa 
murairo waMwari.

65

Pavakabuda muEgipita, maviki mashoma vasati vasvika 
kuSinai, Mwari akayambira Moses nemhaka yekuti 
vaIsraeri vaityora mutemo wake nekuedza 
kunounganidza manna nezuva reSabata:

66

(Chiverengo: Eksodo 16:28, 30)

“Zvino Jehova akati kunaMosesi: Munoramba 
kuchengeta mirairo yangu nemirau yangu kusvikira 
riniko?” 

67

 “Vanhu vakazorora nezuva rechinomwe.”

Eksodo 16:28, 30.

Tarisa, murairo wechina wairemekedzwa apo mirairo 
inegumi isati yapuwa pagomo reSinai.

68

Hongo, mutemo waMwari ndiwo unonongedza 
zvakaipa nezvakanaka munyika yese.

Zvinofanira kukushamisa here kuti Mwari anemurairo 
wakatsigira humambo hwake?

69

(Chiverengo: 1 VaKorinte 14:33, 40)

Mupostori Pauro  akanyora kuti: “Nokuti Mwari haazi 
Mwari wenyonganiso...” 

70

 “Asi zvinhu zvose ngazviitwe nomutovo wakafanira 
zvinemirairo yazvo.”

1 VaKorinte 14:33, 40.

71

Hapana hurumende ingararame isina mirairo.  Hapana 
guta kana nzvimbo ingave nemufaro nerunyararo kana 
isina mirairo.

Zvisikwa naizvo zvine mirairo; ingawani vana chaivo 
havangatambi mitambo yavo vasina mirairo 
yavanotevera!

72

(Chiverengo: VaRoma 2:13)

Bhaibheri rinoti, “Nokuti vanzwi vomurairo havazi ivo 
vakarurama pamberi paMwari,

73

asi vaiti vomurairo ndivo vanoruramiswa.”

VaRoma 2:13.

Tarisa, hazvina kukwana kuziva chete mirairo yaMwari, 
asi tinofanira kuteerera.

74

(Chiverengo: Johane 14:15)

Jesu akati, “Kana muchindida, muchachengeta mirairo 
yangu.”

Johane 14:15.

Jesu apo achitaura chinyorwa chirimu Testamende 
yakare, akanongedza kuti rudo ndiro runokonzera 
kuchengeta mirairo.

75

(Chiverengo: Mateo 22:37-40)

“...Ida Ishe, Mwari wako, momoyo wako wose, 
nomweya wako wose, nokufunga kwako kwose.” 

76

 “Ndiwo murairo mukuru nowokutanga.” 

77

Jesu akati, “Wechipiri unofanana nawo, ndiwoyu: Ida 
wokwako, sezvaunozvida iwe.” 

78

 “Murairo wose navaporofita zvakabatanidzwa 
pamirairo iyi miviri.”

Mateo 22:37-40.

79

Kana tichida Mwari nemoyo wedu wose, nepfungwa  
dzedu dzese nemweya yedu yese,

80

zvirokwazvo ticharitadza rudo rwedu nekuchengeta 
mirairo mina yekutanga:

81

Mwari achava wokutanga muhupenyu wedu

82

Tichanamata Iye chete

83

Tichakudza uye tiremekedze  Zita rake Dzvene

84

Tichafarira kusangana naye nezuva reSabata

85

Kana tichida vanhu sekuzvida kwedu, zvirokwazvo 
ticha

86

Kudza nekuremekedza vabereki vedu

87

Remekedza hupenyu

88

Chengetedza zvimiro zvedu

89

Kudza nhumbi dzevamwe

90

Vimbika pakurarama kwedu nevamwe

91

Hatimbo chivi zvinhu zvavamwe

92

Vanoongorora nezvimitemo yenyika vanoti zviuru 
nezviuru zvemirairo (35 million) zvakavambwa 
munyika kuti zvidzore zvimiro zvevanhu.



10 – Chinyi Chakaitika Kunezvakanaka nezvakaipa?

14

93

Asi pamirairo inegumi, Mwari akavamba nzira nyore 
yekudzora zvimiro zvevanhu.

Mwari chete ndiye akanyora mutemo uyu wakaperera.

Bhaibheri rinoti:

94

(Chiverengo: Mapisarema 19:7)

“Murairo waJehova wakakwana, unoponesa mweya...”

Mapisarema 19:7.

95

(Chiverengo: Mapisarema 19:11)

“...Pakuzvichengeta panomubairo mukuru...”

Mapisarema 19:11.

96

Mudzidzi weBhaibheri anonzi August Strong akanyora 
kuti:  “Murairo Chiratidzo Chechimiro ChaMwari.” 

97

Nhasi tingati,  “Mirairo inegumi chiratidzo chepfungwa 
dzaMwari dzisingashanduki”!

98

Tarisa, kushandura mutemo waMwari kunoreva kuti 
vanga usina kunyatsonaka pakutanga.

Mutemo wakaperera, haungashandurwe.

99

(Chiverengo: Ruka 16:17)

Ichi ichokwadi Jesu chaakataura apo paakati:

“Asi zvakareruka kuti kudenga nenyika zvipfuvure, 
pakuti tsanga imwe yomurairo ikoneswe.”

Ruka 16:17.

100

Asi, ungati, “Ndinogaroona sekuti mirairo inegumi 
inondishayisa mufaro uye inondivharidzira.”

Mwari haana kuisa mutemo wake utiremere kana 
kutishayisa mufaro.

101

Asi, Mwari ainge anechinangwa chekuti mutemo wake 
uve mudhuri unodzivirira kuchema, kushungurudzika 
nezvimwe zvakaipa.

Ainge anechinangwa chekuti mutemo wake ukonzere 
kusununguka nekuchengetedza munhu wese munyika.

102

(Chiverengo: Deutoronomio 5:29)

Mwari akati, “Dai vaiva nemoyo yakadai, vakanditya 
nokuchengeta mirairo yangu nguva dzose,

103

kuti zvive zvakanaka navo, ivo navana vavo, 
nokusingaperi!

Deuteronomio 5:29.

104

Sezvatinovaka zvidziviriro pamativi emazambuko 
(bridges) kuti adzivirire njodzi, Mwari akatipa mirairo 
yake kuti itichengete uye ititungamirire panzira 
yehupenyu.

105

(Chiverengo: VaRoma 3:20)

Asi panechimwe chikonzero Mwari akapa mirairo yake:  
“...nokuti zvivi zvinoziviswa nomurairo.”

VaRoma 3:20.

106

(Chiverengo: VaRoma 7:7)

Pauro akati, “...Asi handizaiziva zvivi kana murairo 
usaivapo;

107

nokuti handizaiziva kuchiva, kana muariro usina-kuti: 
Usachiva.”

VaRoma 7:7.

108

Nyaya inotaurwa yemwanasikana washe aive 
anyeperwa nevanhu kuti akanaka zvikuru.

Nerimwe zuva umwe muchinda akauya kwaari 
akamutengesera chiwoniso(mirror).

Paakazviwona muchiwoniso akakuhiniswa akashatirwa 
nekutarisika kwake. Nehasha akapwanya pwanya 
chiwoniso ichi

109

Mutemo waMwari wakafanana nechiwoniso, uye apo 
patinochiwona, semwanasika washe, hatingafariri 
nezvatinenge tichiwona,

110

asi kuputsa kana kuparadza mutemo hakungashanduri 
zvatiri.

111

Mutemo kana mirairo inonongedza zvivi zvedu!

Mutemo unotibetsera kuti tive nehupenyu hunemufaro, 
uye hunerusununguko kana tichitevera kuraira 
kwaMwari.

112

Mutemo kana mirairo hayingatipi simba rekukukunda 
chivi kana kubvisa kushungurudzika.

Hapana kunaka kwatingaite kungadzime zvivi 
zvatakaita.

Zvino tingagamuchire sei ruregerero?

Tinganunurwe sei pamubairo werufu wekutyora 
mutemo?

113

Pamukova webindu re Edeni, Mwari akavamba 
chiratidzo chayiyeuchidza kuti kusateerera 
kunokonzera rufu - kumutadzi kana kune asinakupara 
mhosva.

Hwayana yaizopirwa kuratidza kutenda komutadzi 
pazano raMwari rekununura munhu.

114

Iyi yaiva nzira yaMwari yekubatsira Adamu kuti 
anzwisise kuti Mwanakomana waMwari asina kupara 
mhosva aifanira kufa kuitira kuti aripe mubairo 
wemutemo waive watyorwa.

Kristu, Hwayana yaMwari, aive achatakura mhosva 
yemunhu uye afe kufa kwaifanira kufa munhu atyora 
mutemo.

115

Tarisa, mutemo waisanunura munhu pazvivi zvake.

116

(Chiverengo: VaGaratia 3:21)

Mupostori Pauro akati,

“...Nokuti dai vakanga vapiwa murairo waigona 
kuraramisa,

117

zvirokwazvo kururamiswa kwaibva kumurairo.”

VaGaratia 3:21.

Hauzi mutemo unounza kuregererwa neruponeso, asi 
inyasha dzaMwari!

Tingawane hupenyu husingaperi chete nekuzvipira 
kwaJesu Kristu.

118

(Chiverengo: VaRoma 6:23)

“Nokuti mubairo wezvivi ndirwo rufu; asi chipo 
chokungopiwa chaMwari ndicho hupenyu husingaperi 
munaKristu Jesu, Ishe wedu.”

VaRoma 6:23.

Kuponeswa hakuwanikwi nekuchengeta mutemo:

119

(Chiverengo: VaEfeso 2:8,9)

“Nokuti makaponeswa nenyasha, nokutenda, 
izvozvisingabvi kwamuri, asi chipo chaMwari,

120

hazvibvi pamabasa, kuti kurege kuva nomunhu 
unozvikudza.”

VaEfeso 2:8,9.

121

Kana tichiponeswa nenyasha dzaMwari, zvinoreva here 
kuti tasununguka kurarama hupenyu hwekusateerera?  
KWETE!

122

(Chiverengo: VaRoma 6:1,2)

Pauro akanyora kuti: “Zvino tichatiyiko?  Torambira 
muzvivi kuti nyasha dziwande here?” 

123

 “Haisva! Isu takafa kuzvivi, tichagara seiko mukati 
mazvo?”

VaRoma 6:1,2.

Kuponeswa kunopiwa kuneavo vanoda kununurwa 
pazvivi uye vachida kuvanhengo dzehumambo 
hwaMwari.

124

Pane vanhu vanofunga kuti mutemo waMwari 
hauchashandi.  Chimbofunga nazvo kwechinguva.

125

Kana pasina mutemo, hapana chivi, nemhaka yekuti 
chivi “kutyora mutemo waMwari.” 

126

Kana pasina mutemo, hatitsvaki nyasha, nekuti  nyasha 
rudo rwaMwari rwaanotiratidza apo kana tatyora 
mutemo wake.

127

Kana tisingadi kana kutsvaka nyasha, zvinoreva kuti 
tingadzime kana kurasa muchinjiko waJesu.

128

Kana tisingatsvaki muchinjiko waJesu, zvinoreva 
zvakare kuti hatitsvaki Muponesi.

Kana tika rasa kana kudzima mutemo, zvinoreva kuti 
unodzima kana kurasa…chivi, Nyasha, muchinjiko 
waJesu, ne Muponesi wedu Jesu.

Mudiwa waMwari, tinotsvaka chaizvo kuva 
neMuponesi akafa pamuchinjiko kutinunura pazvivi 
zvedu nenyasha dzake kuitira kuti adzime zvivi zvedu, 
nekuti tatyora mutemo wake.  Iri ndiro vhangeri chairo.  
Nyasha dzaMwari  hadzikonzeri kudzimiwa kuna 
kuraswa kwemutemo wake.

Asi nenyasha dzaMwari tinoshuwa chaizvo kuchengeta 
mirairo yese yaMwari.

129

Kana musungwa akamirira kuurawa

130

akaregererwa osunungurwa, zvinenge zvakureva kuti 
asununguka kurarama hupenyu hokusateerera here?  
Kuita zvaanoda?  Kwete!

131

Nemhaka yekuti aregererwa, anofanira kunzwisisa 
zvikuru kukosha kwekuremekedza nekuteerera mirairo.

132

Mutemo waMwari unobudisa pachena chivi uye 
unotibetsera kunzwisisa kukosha kokuva neMuponesi 
mumoyo medu.

Apo patinogamuchira Kristu semuponesi naMwari 
wedu, anotigamuchidza ruregerero nesimba 
rekuchengeta mirairo yake, nekuti akavimbisa kuti:

133

(Chiverengo: VaHeberu 8:10)

“...Ndichaisa mirairo yangu pakufunga kwavo, 
Napamoyo yavo ndichainyora.”

VaHeberu 8:10.

134

Handi nyore here kuita chinhu chaunoda?

Izvi ndizvo Mwari zvaakavimbisa kuneavo vanosarudza 
kumutevera.

Achanyora mutemo wake mumoyo yavo kuitira kuti 
vanzwe vanechido chekuyichengeta.

135

(Video: 8 sec)  Iyi ndiyo nzira chete munhu 
yaachakwanisa kuteerera nayo uye nekutevera Mwari.

Jesu akachengeta mirairo pamusana pekuti aida Baba 
vake, 

136

(Chiverengo: Johane 15:10)

nekuti akati, “...Ndaichengeta mirairo yaBaba vangu, 
ndichigara murudo rwavo.”

Johane 15:10.

137

(Chiverengo: Johane 14:15)

Jesu anotikurudzira kuti tiratidze rudo rwedu kwaari 
neku chengeta mirairo yake:  “Kana muchindida 
muchachengeta mirairo yangu.”

Johane 14:15

138

Chiratidzo chikuru cherudo nekuteerera kuda 
kwaMwari chakaratidzwa nemamwe manheru 
aitonhorera pasi pemuti weorivi mubindu reku 
Gethsemane.

Nekudonha kweropa pauso Hwake, Mwanakomna 
waMwari akanamata,

139

(Chiverengo: Mateo 26:39)

“...Baba vangu, kana zvichibvira, mukombe uyu 
ngaupfuvure kwandiri; kunyange zvakadaro kurege 
kuva kuda kwangu, asi kuda kwenyu.”

Mateo 26:39

Nyika yaive yatadza yaive ichanunurwa kana kuraswa.

140

Murume wekuGarire aive acharasa here chido 
chehupenyu nekugutsikana kwavanhu padivi uye afe 
pagomo reCalvary?

Aikwanisa kusvika pakuti, “rega vatadzi vawane 
mubairo wezvivi zvavo.” 

141

Kana aizotitakurira muchinjiko.

Apo paakaita sarudzo iyoyo  Akaenda kunofira zvivi 
zvedu.

Ropa rake rakadeuka kuitira kuti tigoregererwa zvivi 
zvedu.  Akafa kufa kwaive kuri kwedu kuitira kuti 
tigorarama hupenyu husingaperi pamwe chete naye.

142

Sezvo Kristu akaripa mhosva yedu, tingagamuchire 
ruregerero kuburikidza nekuzvipira kwake izvozvi.

143

Muchinjiko wakare pagomo reCalvary chirangariro 
chinogara nekusingaperi kuti Mwari aive akazvipira 
kuripa mhosva yekutyorwa kwemutemo wake uye 
agonunura mutadzi

144

Kana mutemo waMwari wakashandurwa kana 
kuparadzwa,  Jesu ayisatsvaka kutifira.

Karivhari yayisava nebasa.

145

Asi Mwari aisarega zvivi zvevanhu!

146

Aisa shandura murairo wake.

147

Naizvozvo mutadzi aitsvaka Muponesi.

Mwari ngarumbidzwe nerudo rwake kubvumira 
Mwanakomana wake kuti afe panzvimbo yedu!” 

148

(Chiverengo: Johane 3:16)

“Nokuti Mwari wakada nyika nokudaro, kuti wakapa 
Mwanakomana wake wakaberekwa mumwe woga,

149

kuti ani-nani unotenda kwaari, arege kufa, asi ave 
nohupenyu husingaperi.”

Johane 3:16.

150

Bhuku ra Zvakazarurwa rinotsanangura vanhu 
vakagadzirira kuchingamidza Jesu pakuuya kwake 
kwechipiri uye vayende naye kumusha kudenga 
kunorarama nekusingaperi.

151

(Chiverengo: Zvakazarurwa 14:12)

Mwari anotaura izvi pamusoro pavo:

“Ndipo panokutsungirira kwavatsvene, vanochengeta 
mirairo yaMwari nokutenda kwaJesu.”

Zvakazarurwa 14:12.

152

(Chiverengo: Zvakazarurwa 14:14)

Muna vhesi 14, Mwari anoti, “Ipapo ndakatarira, 
ndikavona gore jena, nomumwe wakaita 
soMwanakomana womunhu agere pamusoro paro,

153

anekorona yendarama pamusoro wake naparuvoko 
rwake anejeko rinopinza.”

Uku ndiko kutsanangura kwekuuya kwechipiri 
kwaJesu kuzokohwa nyika.

154

Pachipororfita chikuru chakapiwa Johane naJesu 
mubhuku ra Zvakazarurwa maererano nenhoroondo 
yesangano, Anoti avo venhengo yesangano 
rekugumisira raMwari vechokwadi vanotsanangurwa 
nenzira iyi:

155

(Chiverengo: Zvakazarurwa 12:17)

“Zvino shato yakatsamwira mukadzi, ikaenda 
kundorwa navamwe vana vake,

156

vanochengeta mirairo yaMwari, navanobata kupupura 
kwaJesu.”

Zvakazarurwa 12:17.

157

Izvo tinozviona mubhuku rekugumisira remu 
Bhaibheri!

158

Vanhu vaMwari vanoda Musiki wavo neMuponesi 
wavo zvikuru zvekuti vanodisa kuita zvese zvaanoraira 
nezvaanoda.

Vanoda kuratidza rudo rwavo nekuita kuda kwaMwari.

Vanonzwisisa kuti kuda kwaMwari  kunowanikwa 
pamirairo yake.

Vanodaira nekuteerera Iye akaita zvose kuvanunura 
pazvivi zvavo.

Nemawoko akatambanudzwa, Jesu arikuti

“Uya!”

Ari kutidana!

Anoda kutipa simba rekumuraramira.

159

(Chiverengo: Zvakazarurwa 22:17)

Anoda kuchenura zvivi zvedu.  Inzwi rake ririkungo 
daidza, “...Unenyota ngaauye.  Unoda ngaatore mvura 
yohupenyu asingatengi.” Zvakazarurwa 22:17.

160

Umwe muparidzi akashanyira umwe musha 
munerimwe guta.  Amai vemusha uyu vakataura vakati:  
“Handifariri Bhaibheri kana chiKristu, kana padiki 
hapo, asi kana uchida ungauye mamwe madekwana 
uwane murume wangu anofarira kudzidza neshoko 
raMwari.  Ndinodisa chaizvo kuti udzoke uzotaura 
naye.

Muparidzi uyu akadzokera zvakare nemanheru eSabata.  
Sezvo raive risiri zuva rekushanda murume wa amai ava 
aive atevera tsika yake yekuyenda kumafaro masikati 
neshamwari dzake ku hotera yaiva pedyo.

Aive achitaura zvikuru asi pasina chinokosha  
chaaitaura.  Akati kunemuparidzi, “Ndine Bhaibheri, 
unofanira kuriona.  Mai vangu vakariisa mubhegi apo 
pandakavasiya ndakunochata.  Ririkupi Bhaibheri 
rangu Mai Mwana?”  Akatsvaka Bhaibheri rake 
kwenguva refu asi haana kuriwana.  Akangowana 
bhuku remunamato chete.

161

Murume uyu aive nedzimwe dzaaitamba kunze 
kwedoro. Mafaro, nenjuga zvayimukanganisa zvakare, 
uye aipfuta fodya zvikuru.  Mabasa aya nemamwe 
akaipa ayive akonzera kusanzwisisana kwake 
nemudzimai wake.  Mudzimai wake akarongedza 
nhumbi dzake, akugadzirira kuenda kwake.

Vaive vakugadzirira kutsaukana.  Zvaive 
zvisisingafambi zvakanaka pamusha uyu.

Asi mumoyo wemurume uyu maiva nekudisa kurarama 
hupenyu hurirani.  Nyangwe kunwa kwake doro 
hakuna kudzivirira chido chake chaaive anacho 
mumoyo make.  Muparidzi akagadzira kuti vasangani 
neMuvhuro manheru, nenguvo iyoyo, muparidzi 
akatanga kudzidzisa dzidziso yakakosha 
yemuBhaibheri vhiki nevhiki.

162

Apo muparidzi paakaenda mberi achidzidzisa shoko 
raMwari, kukoka kwemuchinjiko kwakatanga.  Kristu, 
neMweya wake Mutsvene ayipinda pamusha uyu 
wayiva nedambudzo guru.  Manheru iwayo murume 
uyu akati, “Muparidzi, unofanira kugara kwenguva refu 
nhasi madekwana.  Mudzimai wangu achanorara 
nekukasika.  Hazvingaiti here kuti iwe neni 
timbokurukura tese?” 



10 – Chinyi Chakaitika Kunezvakanaka nezvakaipa?
10 – Chinyi Chakaitika Kunezvakanaka nezvakaipa?

25

163

Nekuvimbika murume uyu akatanga kutsanangura 
hupenyu hwake hunosiririsa hwaaive atanga kurarama.  
Aive aberekerwa mumhuri yayitevera Kristu, asi 
akazokoniwa kuzvidzora akatanga kurarama hupenyu 
hwakaipa.  Akatevera nzira iyo inorwadza, nzira 
inemagumo asinakakunaka.  

Nekufamba kwenguva akakanganwa kuyenda 
kukereke,  Bhaibheri akasava nebasa naro.  Kudaidza 
nekukoka kwaJesu aive akukuzvidza.

“Asi, chandinoda kuziva muparidzi ndechekuti chii 
chawandiita? Handisati ndanwa doro kana kuyenda 
kumafaro kwemazuva akatikuti, uye handisati 
ndazvidza Mwari kwenguva refu.”  Akatora fodya 
yaayipfuta akayikandira mumoto akati,  “Fodya 
hayichandinakinzi mazuvano.  Ndinoziva kuti 
ndakuzoyiregedza.”

Asi panechishamiso chikuru panezvizvi.  Mudzimai 
wangu ashandura pfungwa dzake dzekuda kubva 
pamba, atodzosera nhumbi dzake dzaaive arongedza.  
Akaita izvi maviki matatu apfuura.

Mangwanani anhasi auya kwandiri andiratidza kuti 
anehanya neni kekutanga shure kwemakore akawanda.

Hongo, ndashamisika muparidzi, ndikakatyamara apo 
paakandi tarisa akati, “Ndinokuda Jack wangu mutsva.”

“Chii chaizvo chaitika kwandiri muparidzi?  Ndine 
chokwadi kuti zvakakonzerwa nezvidzidzo 
zvataidzidza vhiki nevhiki neMuvhuro.” 

164

Muparidzi akati, “Hapana chandaita, asi ndine 
chokwadi kuti Bhaibheri rinotsanangura zvese.”  
Akavhura 2 VaKorinte 5:17, akatanga kuverenga kuti:  
“Kana munhu ava muna Kristu, ava chisikwa chitsva, 
zvinhu zvakare zvapfuura tarisai zvose zvava zvitsva.” 
Murume uyu ainzi Jack akazviverenga chinyorwa ichi 
akati, chisikwa chitsva, Jack mutsva, ndizvo chaizvo 
Jack mutsva!  Kana uchindiziva , muparidzi, ndizvo 
chaizvo zvandave manheru anhasi.”

Hongo shamwari, Jesu Kristu ndiye Mwanakomana 
waMwari, zvakare ndiye anesimba rekushandura 
varume nevakadzi.  Jesu uyu anoda kushandura 
hupenyu hwako.  Anoda kukupa nyasha nesimba 
rekuchengeta mirairo yake .  Ungazvinze usina simba 
asi Jesu anesimba hama yangu.  Hazvineyi kuti chii 
chawakatadza, Jesu arikuda kukuregerera 
nekukuchenura.  Achakupa simba rake rekurarama 
hupenyu hutsva.  Usabvumire kuti uvharidzirwe 
nezvimwe zvinhu.  Jesu aririkudayidza.  
Arikukudayidza kuti uuye kumba.  Ungada here 
kupfugama nekunyararo uti, “Hongo Mwari wangu 
ndinokuuya kumusha.?” Iyezvino ungapfugama.  
Kanganwa nevanhu varimuno, usavatya kana padiki.  
Funga maererano naJesu apo pauno pfugama.

Iti, “Hongo Jesu, ndavakuuya, ndavakuuya izvozvi.”

Ngatinamateyi.


